
 

 
 
 
 

28. november 2017 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

Naalakkersuisunut apeqqutit helikopterinik timmisartuussineq pillugu: 

 

1.  Naalakkersuisunut allattoqquneqarput sumiiffiit malittarisassanit nutaanit 

kalluarneqartussat, sila taartuinnaatillugu timmisartoqqusiunnaarnerup kinguneranik. 

Allattorsimaffimmi ilanngunneqassapput malittarisassat nutaat innuttaasunut kingunissai.  

 

2. Imatut pisoqassanerluni sumiiffiit ilaat piffissami sivikinnerusumi sivisunerusumiluunniit 

allaat timmisartorfiusinnaajunnaassallutik aamma tamanna assersuutigalugu 

qimarngussisarnernut qanoq kinguneqassava? 

 

3. Naalakkersuisut malittarisassat nutaaq kingunerinik millisaasinnaasunik 

suliniuteqarniarnerlutik assersuutigalugu sumiiffinni pineqartuni miffartinni 

qullilersuillutik? 

 

4. Niuerfinni helikoptereqarnerluni taartuinnarsuarmi timmisinnaasunik aamma 

taamaattoqarsimappat Naalakkersuisut piumasarissamaarnerlugu helikopterit taamaattut 

nunap immikkoortuini kiffartuussinermut isumaqatigiissuteqarfiusuni atorneqalissasut 

tulliani isumaqatigiissutinut suliariumannittussarsiuussisoqalerpat`? 

 

5. Naalakkersuisut suliamut soqutiginarsinnaasunik allanik oqaatigisaqarsinnaanerlutik? 

( Inatsisartunut ilaasortaq Justus Hansen, Demokraatit) 

 

Tunngavilersuut: 

Angallannermut, Sanaartornermut Ineqarnermullu Aqutsisoqarfiup Danmarkimiittup sillimanissaq 

pissutigalugu aalajangerpaa nunami maani helikopterimik angallanneq nutarterniarlugu. 

Tassa tigussaasumik imaappoq taartuinnarmik timmisartuussisoqarsinnaajunnaarpoq soorlu seqineq 

qaammallu  ataatsimmut killingusaamit pukkinnerutillugit.  

Tamanna nunami sumiiffiit ilaanni innuttaasunut kinguneqassaaq aamma apeqqutitta ilaatigut 

paasinarsitittussaassavaa innuttaasunut kingunissat qanoq angitigissanersut aamma Naalakkersuisut 

qanoq tamakku iliuuseqarfigissamaarnerat.  

Apeqqutit akeqquakka  ullut suliffiit naliginnaasut qulit iluanni. 


